
 педагогик эшчәнлегенә бәяләмә.

      Нургалиева Ләйсән Иршат кызы - Апас муниципаль районы Чури-Бураш төп гомуми белем бирү мәктәбенең Беренче  квалификацион категорияле туган (татар) тел һәм әдәбияты укытучысы. Гомуми эш стажы - 13 ел, белгечлеге буенча эш тәҗрибәсе дә 13ел.

      Мәктәптә эшләү дәверендә Ләйсән Иршат кызы бай педагогик тәҗрибә туплады. Үзенең коллегалары арасында фәнен тирән белүче, укучыларны шәхес итеп күрүче, культуралы һәм зыялы шәхес булып танылды. Ул - укучыларга татар телен, әдәбиятны тирәнтен өйрәтү, халкыбызның бай рухи мирасын пропагандалау, балаларда милли үзаң, горурлык хисләре тәрбияләү, татар дөньясының иҗтимагый, сәяси, мәдәни тормышы белән якыннан һәм даими таныштырып баручы  укытучы. 

        Аның дәресләре укучыларда зур кызыксыну уята. Укытучы үз-үзен тотышы, эмоциональ матур сөйләме белән балаларда туган җиргә, татар теленә мәхәббәт, ата-анага, өлкәннәргә карата шәфкатьлелек хисләре тәрбияли. Ул укучыларның мөстәкыйль рәвештә фикерләү сәләтен үстерүгә, грамоталы язуларына һәм сәнгатьле укуларына нык игътибар итә. Компьютер    технологиясен    кулланып,    интерактив чаралардан файдаланып  дәресләрне кызыклы һәм мавыктыргыч итеп оештыра. Төрле мультимедиа ресурсларда бирелгән  мәгълүматларны  файдалана. Интерактив китаплар, дискларны еш куллана.
    Ләйсән Иршат кызы район татар теле һәм әдәбияты укытучылары өчен  ачык дәресләр, сыйныфтан тыш чаралар  күрсәтә, семинарларда чыгышлар ясый. Укучылары, төрле сочинение, шигырь сөйләүчеләр конкурсларында, фәнни-тикшеренү конференцияләрендә  актив катнашып, югары уңышка ирешәләр. 

     Укытучы дәресләрендә укучыларның телдән һәм язма сөйләмнәрен, фикерләү сәләтләрен үстерүгә игътибар бирә. Гадәти дәресләр белән беррәттән укытуны оештыруның яңа формаларын кулланып, дәрес-семинар, дәрес-зачет, дәрес-лекцияләр, дәрес-презентация, дәрес-бәхәсләр үткәрә, төрле дидактик уеннарны уңышлы файдалана. Коммуникатив үстерешле укыту, проблемалы укыту технологияләрен куллана. Татар теле һәм әдәбияты дәресләрендә укучыларда тормышка карата кызыксыну, белем алуга карата аңлы караш, гүзәллекне тоя белү хисләрен тәрбияли.

    Дәресләрдә милли-төбәк компонентын куллануны да Ләйсән Иршат кызының эш тәҗрибәсендә күрергә мөмкин. Бу исә укучыларның кызыксынучанлыгын арттыра,  телне тирәнтен өйрәнергә этәргеч бирә.
     Мәктәпләрдә сәләтле укучыларны ачыклау һәм аларның талантын тагын да үстерү юнәлешендә максатчан эш алып барыла. Бу өлкәдә аның үз эш алымы бар.  “Сәләтле балалар белән эшләү программасы”  нигезендә мәктәпнең иң сәләтле укучылары белән индивидуаль эшли, аларның белемен күтәрү өчен зур тырышлык куя. 

    Сәләтле балалар белән юнәлешле эшләгәнлектән укучылары район  конкурсларында уңышлы гына чыгыш ясыйлар. Төбәкара бәйгеләрдә,фәнни-гамәли конференцияләрдә дә көчләрен даими сынап торалар. Инде икенче ел рәттән Яшел Үзән шәһәрендә уздырылучы “Тау ягы:тарихы,мәдәнияте һәм рухи мирасы” дип исемләнгән  төбәкара конференциядә 1нче урынны алалар. М.И.Мәхмүтов исемендәге “Фәнсар” мәктәбенең республикакүләм фәнни-гамәли конференциясендә, “Камай укулыры”нда,”Халыкны танытучы татарлар” фәнни-гамәли конференциясендә Нәбиуллина Эльвина 1-3 нче урыннарны алды. Гомумән, конференцияләрдән тыш районкүләм, республикакүләм һәм төбәкара уздырылучы бик күп бәйгеләрдә катнашырга өлгерә ул укытучы апасы белән. “Йолдызлык” фестивалендә инде ничә еллардан бирле зона турында катнашып диплом белән бүләкләнд,рәсәйкүләм Г.Тукай истәлегенә багышланган сәнгатьле шигырь сөйләүчеләр конкурсында уңышлы чыгыш ясадылар. Шулай ук 7нче сыйныф укучысы Хөснуллина Ралинә дә бик күп конференцияләрдә чыгыш ясап, 1нче урыннарны яулап өлгерде. республикакүләм “Дулкыннар”,”Сәләт” йорты үткәргән  сәнгатьле шигырь сөйләүчеләр бәйгеләрендә уңышларга иреште, театрның 110еллыгына багышланган халыкара нәфис сүз сөйләүчеләр бәйгесендә катнашып диплом белән бүләкләнде.
       Олимпиадаларда да җиңүгә ирешәләр. Быелгы уку елында 9 нчы сыйныф укучысы Набиуллина Эльвина һәм 7нче сыйныф укучысы Солтанова Азалия районда җиңүче, шулай ук 8нче сыйныф укучысы Бәдретдинова Диләрә призерлар исемлегенә керде. Югары сыйныфлар арасында үткәрелүче “Татар теле-Инфо”  Халыкара дистанцион олимпиадада да укучылары җиңүгә иреште. 
      Ләйсән Иршат кызы үзе дә төрле бәйгеләрдә, спорт ярышларында катнашып грамота, рәхмәт хатлары белән бүләкләнде.Республикакүләм “Дулкыннар” бәйгесенә даими җиңүчеләр әзерләгәне өчен дә, төрле сочинение, талантлы укучылар өчен бәйгеләр оештыручылар тарафыннан да җылы эчтәлекле рәхмәт хатлары  тапшырылды, Мәшһүр  мәгърифәтче-галим Р.Фәхреддингә багышланган ТР мәгариф хезмәткәрләре XI республика педагогик укулары, ” Милләтебезнең мәшһүр кызы: Мөхлисә Буби” истәлегенә багышланган фәнни-гамәли конференциядә диплом белән бүләкләнде. Интернет-сайтларда укытучы тәҗрибәсе белән даими уртаклаша.  Шәхси сайтында да укучылар һәм татар теле укытучылары өчен материал күп.  
      Бүгенге көндә Ләйсән Иршат кызы Мәгариф өлкәсендә булган яңалыклар белән танышып, аларны үз хезмәтендә куллана, белем һәм тәрбия бирү процессында файдалана,педагогик осталыгын  камилләштерә.

